
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এইসব লেখা কার জন্যে অস্তসূর্য জানে

চোখে চোখে ইশারা দিয়েছ

দেখেও দেখিনি কিছু কবে ফিরে এসেছিলে

দিগন্ত পেরিয়ে আজ শুধু

অভিজ্ঞান খুঁজি অক্ষরের ছায়ায় ছায়ায়




 

রাত॥ ৮-০৫॥ তদেব





সব দৃশ্য মুছে যাচ্ছে দ্রুত, জন্ম নিচ্ছে বিপুল অন্ধতা

সমস্ত পুরোনো কথা

মিশে যাচ্ছে গাঢ় স্তব্ধতায়, শব্দহীন হাহাকারে


বিন্দু বিন্দু তৃষ্ণা ঝরে পড়ছে, ঢেকে যাচ্ছে পোড়া গন্ধ

স্মৃতি আর অনুষঙ্গ জুড়ে

আর্তগাথা জেগে উঠছে আগুনের, দহনবেলার


একটু একটু করে ধুলোয় মিলিয়ে যাচ্ছে ক্লান্ত ছায়া

নশ্বরতা, তোমাকে প্রণাম




 

বিকেল॥ ৪-৩০॥ ৩.৪.২০১১॥ সুক্রতু

৩২

	        এই পাতাটি অন্য কোনো ভাষায় উপলব্ধ নয়।

